
ᓴᕿᔮᖅᑐᖅ 1. ᓄᓇᓐᖑᐊᖅ ᑑᒑᓕᑦ ᕿᓚᓗᒐᐃᑦ ᓇᒧᖔᓯᒪᓂᖏᑦ 
ᑲᓇᑕᐅᑉ ᖁᑎᒃᑐᐊᓂ  

ᐃᓗᓕᖏᑦ:  
ᓴᓐᓂᕈᑎᐅᑉ ᐃᒪᖓᓂ ᕿᕐᓂᖅᑕᑦ ᑑᒑᓕᑦ ᕿᓚᓗᒐᐃᑦ ᐅᓄᖅᑑᔪᑦ (> 140,000 ᕿᓚᓗᒐᐃᑦ) ᐊᒻᒪᓗ ᐊᕕᒃᓯᒪᔪᑦ ᑎᓴᒪᐅᔪᑦ 
ᐊᐅᔭᒃᑯᑦ ᐊᒻᒪᓗ ᒪᕐᕉᒃᑕᐅᖅ ᐅᑯᐊ ᓇᓗᓇᐃᖅᑕᐅᓯᒪᔪᑦ ᐱᒋᐊᕐᕕᑦ ᐱᑕᖃᐃᓐᓇᕐᓂᐊᕐᒪᑕ ᐊᐅᔭᒃᑯᑦ ᑲᑎᕕᖃᕐᓗᑎᒃ 
(ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 2013, 2015). ᐊᑐᓂ ᐅᑯᐊ ᐊᐅᔭᖃᑦᑕᖅᑐᑦ ᐃᓱᒪᒋᐅᔪᑦ ᐊᓯᐊᒍᑦᑕᐅᖅ 
ᐊᐅᓚᑦᑎᕕᖃᖅᑐᑦ, ᑖᒃᑯᓗᐊᓗ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᑐᓂᓯᓯᒪᔪᑦ ᒪᓕᑦᑎᐊᖅᑐᓂᑦ ᑲᑎᓪᖢᒋᑦ 
ᖃᖅᓯᐅᓂᖏᑦ ᕿᓚᓗᒐᖅᑕᐅᔪᓐᓇᖅᑐᑦ ᐊᑐᓕᖁᔭᐅᓯᒪᔪᖅ (ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 2015). 
ᑕᐃᒪᓐᓇᐅᒐᓗᐊᖅᑎᓪᓗᒍ ᑲᖏᖅᖢᐊᕐᔪᒃ ᐊᒻᒪᓗ ᓴᓐᓂᕈᑎᐅᑉ ᐊᒻᒪᓗ ᑐᓄᓂᕈᓯᐅᑉ ᐃᒪᖓᑕ ᕿᓚᓗᒐᖏᑦ ᑲᑎᖓᕙᒃᑐᑦ 
ᒫᓐᓇᐅᔪᖅ ᐃᓱᒪᒋᔭᐅᔪᑦ ᐊᓯᖏᑦᑎᒍᑦᑕᐅᖅ ᐊᐅᓚᑦᑎᕕᐅᓂᖓᓂ, ᖃᖓᑦᑕᖅᑎᑕᐅᓯᒪᔪᑎᒍᑦ ᕿᒥᕐᕈᐊᖅᑕᐅᓯᒪᕗᑦ ᐅᑯᐊᓗ 
ᐃᓚᖏᑦ ᑲᑎᖓᔪᑦ ᐊᕙᑖᓂᑦ ᑖᒃᑯᐊ (ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 2013). ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᓄᓇᒥᐅᑕᕐᓂᒃ ᐊᐅᓚᑦᓯᕕᖓ ᑐᒃᓯᕋᖅᓯᒪᔪᖅ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 
ᖃᐅᔨᓴᐃᔨᒻᒪᕆᖕᓂᒃ ᐃᒪᓐᓇᐅᖁᓪᓗᒋᑦ: 1) ᖃᐅᔨᓴᑦᑎᐊᕐᓗᒋᑦ ᖃᓅᑎᒋᖕᒪᖔᑕ ᑲᑎᖓᓂᖏᑦ ᐊᕙᑖᓂᑦ ᑖᒃᑯᐊ ᑲᖏᖅᖢᐊᕐᔪᒃ 
ᐊᒻᒪᓗ ᓴᓐᓂᕈᑎᐅᑉ ᐊᒻᒪᓗ ᑐᓄᓂᕈᓯᐅᑉ ᐃᒪᖓᑕ ᑑᒑᓕᑦ ᕿᓚᓗᒐᐃᑦ ᐊᐅᔭᖓᓂ ᑲᑎᖓᔪᑦ ᒪᓕᒃᓗᑎᒃ ᒫᓐᓇᐅᔪᖅ 
ᓂᕕᖓᑖᓕᖅᓱᖅᓯᒪᔪᓂᒃ ᖃᐅᔨᓴᕈᑎᑖᑦ (2016-ᒥᑦ 2018-ᒧᑦ) ᐊᒻᒪᓗ ᓄᑖᑦ ᑎᑎᕋᖅᑕᐅᓯᒪᔪᑦ ᑐᓴᒐᒃᓴᖏᑦ; ᐊᒻᒪᓗ 2) 
ᐊᑑᑎᖃᕈᓂ, ᐊᑐᓕᖅᑕᐅᖁᔨᓗᑎᒃ ᐋᕿᒋᐊᕆᐊᖃᖅᑐᓂᒃ (ᐊᕗᑎᓯᒪᓂᖏᑦ ᐊᒻᒪᓗ ᑲᑎᖓᓂᖏᑦ) ᒫᓐᓇᐅᔪᖅ ᑐᑭᖏᓐᓂᒃ ᑑᒑᓕᑦ 
ᕿᓚᓗᒐᐃᑦ ᐊᐅᔭᒥ ᑲᑎᖓᕕᒋᕙᒃᑕᖏᑦ ᓇᓂ (ᓲᕐᓗ ᐊᐅᓚᑦᑎᕕᐅᔪᑦ) ᑖᒃᑯᓄᖓ ᑲᖏᖅᖢᐊᕐᔪᒃ ᐊᒻᒪᓗ ᓴᓐᓂᕈᑎᐅᑉ ᐊᒻᒪᓗ 
ᑐᓄᓂᕈᓯᐅᑉ ᐃᒪᖓᑕ. 

ᐅᑯᐊ ᖃᐅᔨᓴᐃᔨᒻᒪᕆᑦ ᖃᐅᔨᒪᔨᑎᒻᒪᕆᑦ ᐅᓂᒃᑳᖏᑦ ᑖᒃᑯᓇᖓᑦ ᕕᕗᐊᕆ 11-ᒥᑦ 15-ᒧᑦ, 2019 ᑲᑎᒪᐅᑎᒋᓪᓗᒋᑦ ᑲᖏᖅᖢᐊᕐᔪᒃ 
ᐊᒻᒪᓗ ᓴᓐᓂᕈᑎᐅᑉ ᐊᒻᒪᓗ ᑐᓄᓂᕈᓯᐅᑉ ᐃᒪᖓᑕ ᑑᒑᓕᑦ ᕿᓚᓗᒐᖏᑦ - ᓄᖑᑕᐅᔾᔭᐃᕐᓗᒋᑦ ᑲᑎᖓᔪᑦ ᐊᐅᓚᑦᑎᕕᐅᔪᑦ. 
ᖄᖓᒍᑦ ᑎᑎᕋᖅᓯᒪᔪᑦ ᐅᖃᓕᒫᒐᐃᑦ ᑕᒡᕙᖓᑦ ᑲᑎᒪᔪᓂᑦ ᓴᕿᑕᐅᓗᑎᒃ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 
ᖃᐅᔨᓴᐃᔨᒻᒪᕆᑦ ᖃᐅᔨᒪᔨᑎᒻᒪᕆᖏᑦ ᑕᐃᒪᓗ ᐊᑐᐃᓐᓇᐅᓕᑐᐊᖅᐸᑕ.  



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᖓᓯᒌᖕᓂᖏᑦᑕ ᑭᒡᓕᖏᑦ ᑲᖏᖅᖢᐊᕐᔪᒃ ᐊᒻᒪᓗ 
ᓴᓐᓂᕈᑎᐅᑉ ᐊᒻᒪᓗ ᑐᓄᓂᕈᓯᐅᑉ ᐃᒪᖓᑕ ᑑᒑᓕᑦ 

ᕿᓚᓗᒐᖏᑦ  

ᓇᐃᓈᖅᓯᒪᔪᖅ  

• ᐊᐅᓚᑦᑎᔾᔪᑕᐅᔪᑦ ᖃᓄᐃᓕᐅᕈᑎᒃᓴᖏᑦ ᑖᒃᑯᓄᖓ ᓴᓐᓂᕈᑎᐅᑉ ᐃᒪᖓᓂ ᕿᓚᓗᒐᐃᑦ ᐃᓱᒪᒋᔭᐅᔪᑦ ᐊᕐᕌᒍ 
ᐃᓗᐊᓂ ᐃᓂᖓᑦ ᐅᒃᐱᕆᔭᐅᔪᖅ. ᐱᔭᕐᓂᓐᖏᑦᑐᖅ ᐋᕿᒍᑎᑦᑎᐊᕐᓗᒍ ᐅᖓᓯᒌᖕᓂᖏᑦᑕ ᐊᕕᒃᓯᒪᓂᖏᑦᑕ ᑭᒡᓕᖏᑦ 
ᐊᕙᑖᓂᑦ ᑖᒃᑯᐊ ᐊᑐᖅᓯᓗᑕ ᒫᓐᓇᐅᔪᑦ ᑐᓴᒐᒃᓴᖅᑖᕕᒃᓴᑦᑎᓐᓂᑦ (ᓲᕐᓗ ᐊᐅᖏᑦᑎᒍᑦ, ᑭᓱᖃᕐᒪᑕ 
ᓇᓗᓇᐃᒃᑯᑕᕐᓂᒃ).  

• ᑭᖑᓂᑦᑎᓐᓂ ᑎᑎᕋᖅᑕᐅᓯᒪᔪᑦ ᓈᓚᐅᓯᖅᓯᒪᓂᕐᒥᑦ ᑕᐃᑲᓂ 2009-ᒥᑦ 2011-ᒧᑦ ᑕᑯᑎᑦᑎᓯᒪᔪᑦ ᓄᒃᑕᕐᕕᖏᑦ 
ᑑᒑᓕᑦ ᕿᓚᓗᒐᐃᑦ ᐊᕙᑖᓂᑦ ᐊᐅᔭᖓᓂ ᐊᐅᓚᑦᑎᕕᒋᔭᒥᖕᓂ. 

• ᒫᓐᓇᓵᖅ ᖃᖓᑦᑕᖅᑎᑕᐅᓯᒪᔪᑎᒍᑦ ᓈᓚᐅᑎᑦ ᖃᐅᔨᓴᕈᑎᑖᖑᓯᒪᔪᑦ ᑕᐃᑲᖓᑦ 2012, 2016-ᒥᑦ 2018-ᒧᑦ 
ᑐᓂᓯᓯᒪᔪᑦ ᖃᓄᖅ ᓄᒃᑕᕐᓂᖏᓐᓂᒃ ᑖᒃᑯᐊ 30 ᑑᒑᓕᑦ ᕿᓚᓗᒐᐃᑦ ᓂᕕᖓᑖᓕᑦ ᐊᕙᑖᓂᑦ ᔪᓚᐃ 31 ᐊᒻᒪᓗ 
ᓯᑎᐱᕆ 11 ᑕᐃᑲᓂ ᑲᖏᖅᖢᐊᕐᔪᒃ.  

• ᑖᒃᑯᐊ 19-ᖑᔪᑦ (16%) ᑑᒑᓕᑦ ᕿᓚᓗᒐᐃᑦ ᐅᐸᒃᑕᐅᓯᒪᔪᑦ ᐊᐅᔭᑲᓐᓂᐅᓕᖅᑎᓪᓗᒍ ᐊᐅᓚᑦᑎᕕᖏᓐᓄᑦ ᑕᐃᑲᓂ 
ᔪᓚᐃ 25-ᒥᑦ ᐋᒍᓯ 24-ᒧᑦ ᒪᓕᑦᑎᐊᕆᓪᓗᑎᒃ ᐊᑯᓂᐅᓂᖓᒍᑦ ᖃᖓᑕᓲᒃᑯᑦ ᓈᓴᐃᓂᖅ. 

• 10-ᖑᔪᑦ ᑖᒃᑯᓇᓂ 30 ᓂᕕᖓᑖᓕᑦ ᑑᒑᓕᑦ ᕿᓚᓗᒐᐃᑦ (33%) ᐃᖏᕐᕋᖃᑦᑕᖅᑐᑦ ᐊᑕᐅᓯᕐᒧᑦ ᐅᒡᕙᓘᓐᓃᑦ 
ᐅᓄᕐᓂᖅᓴᓄᑦ ᐊᐅᓚᑦᑎᕕᒃᓴᒥᖕᓄᑦ ᑕᐃᑲᓂ ᓯᑯᖃᓐᖏᑦᑎᓪᓗᒍ ᐃᒫᓂ. 

• ᒫᓐᓇᐅᔪᖅ ᖃᐅᔨᓴᕈᑎᑖᑦ ᓇᓗᓇᐃᖅᓯᓐᖏᑦᑐᑦ ᐊᓯᕈᖅᓯᒪᓕᕐᒪᖔᑕ ᑕᒪᑐᒧᖓ ᑐᑭᓕᐅᕆᓂᕐᒧᑦ 
ᐊᐅᓚᑦᑎᕕᖏᓐᓄᑦ. ᑕᐃᒪᓐᓇᐅᒐᓗᐊᖅᑎᓪᓗᒍ, ᓄᑖᖅ ᑐᓴᒐᒃᓴᖅ, ᑖᒃᑯᐊᑦᑕᐅᖅ ᐊᓯᐊ ᓈᓚᐅᑎᖃᕐᑎᑦᑎᓂᕐᒥᑦ 
ᖃᐅᔨᓴᕈᑎᑖᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᐃᓱᒪᓕᖅᓯᓯᒪᔪᑦ ᑖᒃᑯᐊ ᓴᓂᕐᕙᐃᓂᖅ ᐊᑐᖅᑕᐅᓗᓂ 
ᓈᓴᖅᑕᐅᓯᒪᓗᑎᒃ ᓇᓚᐅᑖᖅᓯᒪᔪᓂᒃ ᐱᓪᓗᒋᑦ ᑲᑎᓕᒫᖅᖢᒋᑦ ᕿᓚᓗᒐᖅᑕᐅᔪᓐᓇᖅᑐᑦ ᑕᐃᑯᖓ ᓴᓐᓂᕈᑎᐅᑉ 
ᐃᒪᖓᓂ ᕿᓚᓗᒐᖏᑦ ᑲᑎᖓᔭᖅᐸᑕ ᐊᕙᑖᓂᑦ ᐊᐅᓚᑦᑎᕕᐅᔪᑦ ᑕᐃᑲᓂ ᐊᐅᔭᒥ ᕿᓚᓗᒐᕋᓱᒃᑕᐅᑎᓪᓗᒋᑦ. 

ᐱᒋᐊᕐᓂᖓ 

ᓴᓐᓂᕈᑎᐅᑉ ᐃᒪᖓᓂ ᑑᒑᓕᑦ ᕿᓚᓗᒐᐃᑦ ᐅᓄᓛᖑᔪᑦ ᑑᒑᓕᑦ ᕿᓚᓗᖓᐃᑦ ᕿᕐᓂᖅᑐᑦ ᓯᓚᕐᔪᐊᒥ (>140,000 ᑑᒑᓕᑦ 
ᕿᓚᓗᒐᐃᑦ; ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 2015) ᐊᒻᒪᓗ ᐊᐅᖏᑦᑎᒍᑦ ᑕᖏᖏᑦᑎᒍᑦ 
ᖃᐅᔨᓇᖅᑐᑦ ᑖᒃᑯᐊᖑᖕᒪᑕ ᒪᕐᕉᒃ ᐊᓯᖏᑦᑕᐅᖅ ᕿᓚᓗᒐᐃᑦ (ᐅᐊᖕᓇᖓᓂ ᑕᓯᐅᔭᕐᔪᐊᖅ ᐊᒻᒪᓗ ᑲᓇᖕᓇᖓᓂ 
ᐊᑯᑭᑦᑐᖅ; ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 2011). ᑑᒑᓕᑦ ᕿᓚᓗᒐᐃᑦ ᑕᐃᑲᖓᑦ ᓴᓐᓂᕈᑎᐅᑉ 
ᐃᒪᖓᓂ ᐅᑭᐅᖃᑦᑕᖅᑐᑦ ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓗᒃ ᐃᑭᕋᓴᖓᓂᑦ. ᐅᑯᐊ ᐊᐅᔭᒥ ᐃᓂᖃᓲᑦ ᑲᖏᖅᓱᖕᓂ 
ᐅᐊᖕᓇᖓᓂ ᑲᓇᖕᓇᖓᓄᑦ ᑲᓇᑕ ᐊᒻᒪᓗ ᐅᐊᖕᓇᖓᓂ ᐱᓇᖕᓇᖓᓄᑦ ᐊᑯᑭᑦᑐᖅ.  ᐃᓱᒪᒋᔭᐅᕗᖅ ᑕᐃᒃᑯᓇᖓᑦ 
ᑭᖑᓂᑦᑎᓐᓂ ᓈᓚᐅᓯᖅᓯᒪᓪᓗᑎᒃ ᖃᐅᔨᓴᕈᑎᑖᓂᑦ ᐅᑯᐊ ᑑᒑᓕᑦ ᕿᓚᓗᒐᐃᑦ ᑕᐃᑲᓃᖃᑦᑕᖅᑐᑦ ᐊᐅᔭᒃᑯᑦ 
ᑲᑎᖓᕕᒋᕙᒃᑕᒥᖕᓂ (ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 2013). 

ᐃᓚᓕᐅᑎᓯᒪᔪᑦ ᐃᖃᓗᓕᕆᓂᕐᒥ ᐊᐅᓚᑦᑎᔾᔪᑕᐅᔪᓄᑦ ᐸᕐᓇᐅᑎᓂ ᑑᒑᓕᖕᓄᑦ ᕿᓚᓗᒐᕐᓄᑦ ᓄᓇᕗᑦ ᐃᓄᐃᑦ 
ᓄᓇᖁᑎᖏᓐᓂ ᐃᓕᓴᕆᔭᐅᓯᒪᔪᑦ ᑎᓴᒪᐅᔪᑦ ᑖᒃᑯᐊᖑᖃᑦᑕᖅᑐᑦ ᐊᐅᔭᒃᑯᑦ ᑲᑎᖓᕕᐅᔪᑦ ᓴᓐᓂᕈᑎᐅᑉ ᐃᒪᖓᓂ ᑑᒑᓕᑦ 
ᕿᓚᓗᒐᐃᑦ. ᐅᑯᐊ ᐃᓚᑖᖅᐸᓪᓕᐊᖃᑦᑕᖅᑐᑦ ᕿᓚᓗᒐᐃᑦ ᐊᐅᓱᐃᑦᑑᑉ ᐃᒪᕐᐱᖓᓂ ᐊᒻᒪᓗ ᓯᒥᑦ ᐃᒪᖓ; 
ᑕᐃᒪᓐᓇᐅᒐᓗᐊᖅᑎᓪᓗᒍ ᐃᓚᒌᒍᓯᖏᑦ ᑖᒃᑯᓄᖓ ᓴᓐᓂᕈᑎᐅᑉ ᐃᒪᖓᓂ ᑑᒑᓕᑦ ᕿᓚᓗᒐᐃᑦ ᓱᓕ 
ᑐᑭᓯᓇᖅᓯᐊᓂᒃᓯᒪᓐᖏᑦᑐᖅ. ᐊᑐᓂ ᑲᑎᖓᓂᖏᑦ ᐃᓱᒪᒋᔭᐅᔪᑦ ᐊᔾᔨᒌᓐᖏᑦᑐᑦ ᐊᐅᓇᓱᒡᕕᐅᕙᒃᑐᓂᒃ ᐊᐅᓚᑦᑎᕕᖓ. 
ᐊᑐᓂ ᕿᓚᓗᒐᐃᑦ, ᒪᓕᑦᑎᐊᖅᑐᑦ ᐊᐅᓚᑦᓯᕕᖏᓐᓂ ᖄᖏᐅᑎᓯᒪᓗᐊᖅᖢᑎᒃ ᓄᓇᖏ 
ᖃᐅᔨᓴᖅᑕᐅᓯᒪᖃᑦᑕᖅᑐᑐᖃᓂᑦ ᓇᓚᐅᑖᖅᓯᒪᔪᓂᑦ ᖃᓄᖅ ᐅᓄᕐᓂᖃᕐᒪᖔᑕ (ᓴᕿᔮᖅᑐᖅ 1). 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᓴᓐᓂᕈᑎᐅᑉ ᐊᒻᒪᓗ ᑐᓄᓂᕈᓯᐅᑉ ᐃᒪᖓᑕ ᑑᒑᓕᑦ 

ᑕᐃᑲᓂ 2013, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᖁᑎᒃᑐᕐᒥᐅᑦ ᕿᓚᓗᒐᖏᓐᓂᒃ ᓈᓴᐃᓪᓗᑎᒃ 
ᑐᓂᓯᔪᓐᓇᓚᐅᖅᑐᑦ ᓄᑖᑦ ᐊᒥᓲᔪᑦ ᓇᓚᐅᑖᖅᓯᒪᔪᓂ ᐊᒻᒪᓗ ᓄᖑᑕᐅᕙᓪᓕᐊᓇᑎᒃ ᐊᖑᓇᓱᒃᑕᐅᕙᒃᑐᑦ 
ᐅᖃᐅᑎᔭᐅᓯᒪᕗᑦ ᑖᒃᑯᓄᖓ ᓴᓐᓂᕈᑎᐅᑉ ᐃᒪᖓᓂ ᑑᒑᓕᑦ ᕿᓚᓗᒐᐃᑦ ᐊᐅᓚᑦᑎᕕᐅᔪᓂ (ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 2015). ᑕᐃᑲᓂ 2013, ᖃᑦᓯᐅᓂᖏᑦ ᓈᓴᖅᑕᐅᒐᒥᒃ ᑲᖏᖅᖢᐊᕐᔪᖕᒥ ᕿᓚᓗᒐᖏᑦ 
ᐊᒡᕙᓪᓗᐊᕆᓚᐅᖅᑕᖏᑦ ᓈᓴᖅᑕᐅᓯᒪᔪᑦ 2004-ᒥ (ᓲᕐᓗ 20,200 ᑕᒡᕗᖓ 10,500; ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 2013). ᑖᒃᑯᓇᖓᑦ, ᐅᓄᖅᓯᒋᐊᖅᓯᒪᔪᑦ ᖃᓂᒋᔭᖓᓂ ᓴᓐᓂᕈᑎᐅᑉ ᐊᒻᒪᓗ ᑐᓄᓂᕈᓯᐅᑉ 
ᐃᒪᖓᑕ ᕿᓚᓗᒐᖏᑦ ᑕᐃᑲᓂ 2010 ᓇᓚᐅᑖᖅᑕᐅᒐᒥᒃ (ᓲᕐᓗ, 18,000 ᑕᒡᕗᖓ 35,000; ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 2012). ᐊᒻᒪᓗ, ᓈᓚᐅᓯᖅᓯᒪᔪᓂᑦ ᖃᐅᔨᓴᕈᑎᑖᑦ ᑕᐃᑲᖓᑦ 2009-ᒥᑦ 2011-ᒧᑦ 
ᑕᑯᑎᑦᑎᓯᒪᔪᑦ ᑲᑎᖃᑦᑕᕐᒪᖔᑕ ᐊᕙᑖᓂᑦ ᐊᕕᒃᑐᖅᓯᒪᔪᑦ ᑭᒡᓕᖏᓐᓂᑦ (ᒍᐊᑦ ᐊᓯᖏᓪᓗ 2012). ᐃᓄᐃᑦ 
ᖃᐅᔨᒪᔭᑐᖃᖏᑦ ᒪᓕᒡᖢᒋᑦ ᐃᓱᒪᓕᖅᓯᒪᔪᑦᑕᐅᖅ ᓄᒃᑕᖏᓂᖏᓐᓂᒃ ᑑᒑᓕᑦ ᕿᓚᓗᒐᐃᑦ ᐊᕙᑖᓂᑦ ᑲᖏᖅᖢᐊᕐᔪᒃ 
ᐊᒻᒪᓗ ᓴᓐᓂᕈᑎᐅᑉ ᐊᒻᒪᓗ ᑐᓄᓂᕈᓯᐅᑉ ᐃᒪᖏᑕ ᐊᐅᓚᑦᑎᕕᖏᓐᓂ ᑕᐃᑲᓂ ᐊᐅᔭᐅᓕᕌᖓᑦ.   

ᑕᒡᕙ, ᖃᐅᔨᓴᕈᑎᓂᑦ ᑐᑭᓯᓇᖅᓯᓯᒪᔪᑦ ᖃᖓᑦᑕᖅᑎᑕᐅᓯᒪᔪᑎᒍᑦ ᓈᓚᐅᓯᖅᓯᒪᔪᓂᒃ ᐃᓕᑦᑎᓇᓱᒃᓯᒪᔪᒍᑦ ᑕᐃᑲᓂ 
ᑲᖏᖅᖢᐊᕐᔪᒃ 2012-ᒥᑦ 2018-ᒧᑦ ᑕᒡᕙᓂ ᐅᖃᐅᓯᐅᔪᑦ ᑐᓴᒐᒃᓴᑦ ᓄᒃᑕᖏᓂᖏᑦ ᑑᒑᓕᑦ ᕿᓚᓗᒐᐃᑦ ᐊᕙᑖᓂᑦ 
ᑲᖏᖅᖢᐊᕐᔪᒃ ᐊᒻᒪᓗ ᓴᓐᓂᕈᑎᐅᑉ ᐊᒻᒪᓗ ᑐᓄᓂᕈᓯᐅᑉ ᐃᒪᖓ ᐊᐅᓚᑦᑎᕕᐅᔪᓂ. ᐊᒻᒪᓗ, ᑐᓴᒐᒃᓴᐃᑦ ᐊᖑᑎᑦ 
ᐊᕐᓇᐃᓗ ᐊᕕᒃᓯᒪᔪᑦ ᐱᔭᐅᔪᓂ ᑕᐃᑲᖓᑦ ᑲᖏᖅᖢᐊᕐᔪᒃ ᐊᒻᒪᓗ ᓴᓐᓂᕈᑎᐅᑉ ᐊᒻᒪᓗ ᑐᓄᓂᕈᓯᐅᑉ ᐃᒪᖓᓂ 
ᐊᐅᓚᑎᕕᐅᔪᓂᑦ ᐅᖃᐅᓯᐅᓯᒪᔪᑦ ᑐᑭᓯᓇᖅᓯᑎᑲᓐᓂᖅᖢᒋᑦ ᖃᓄᖅ ᐅᓄᕐᓂᖏᑦ ᐋᕿᒃᓱᖅᓯᒪᖕᒪᖔᑕ ᒪᕐᕉᖕᓂ ᐊᐅᔭᓂ 
ᕿᓚᓗᒐᐃᑦ. 

ᖃᐅᔨᓴᐃᓂᖅ 

ᑲᑎᓪᖢᒋᑦ 30 ᕿᓂᖅᑐᑦ ᑑᒑᓕᑦ ᕿᓚᓗᒐᐃᑦ ᓈᓚᐅᓯᖅᓯᒪᔪᑦ ᖃᖓᑦᑕᖅᑎᑕᐅᓯᒪᔪᑎᒍᑦ ᒪᓕᒃᑕᐅᔪᑦ 2012, 2016-ᒥᑦ 
2018-ᒧᑦ ᑕᐃᑲᓂ ᑲᖏᖅᖢᐊᕐᔪᒃ ᐊᐅᔭᒥ ᐊᐅᓚᑦᑎᕕᒋᔭᖏᓐᓂ (ᒪᑰᔅ ᐊᒻᒪᓗ ᒍᐊᑦ 2020). ᐱᖓᓱᑦ (2 ᐊᖑᑎᑦ, 1 
ᐊᕐᓇᖅ) ᑖᒃᑯᓇᓂ 19-ᖑᔪᑦ (16%) ᕿᓂᖅᑐᑦ ᑑᒑᓕᑦ ᕿᓚᓗᒐᐃᑦ ᑕᐅᕗᖓᓚᐅᖅᑐᑦ ᐊᓯᐊᓄᑦ ᐊᐅᔭᕆᐊᖅᑐᑦ 
ᑕᐃᑲᓂ ᖃᖓᑕᓲᒃᑯᑦ ᓈᓴᖅᑕᐅᒐᒥᒃ ᐱᓕᕆᔭᐅᔾᔪᑎᑐᖃᖓᑦᑎᒍᑦ (ᔪᓚᐃ 25-ᒥᑦ ᐋᒍᒥ 24-ᒧᑦ), ᑖᒃᑯᐊᓗ 137 ᐅᓪᓗᑦ 
ᑖᒃᑯᓇᓂ 245 ᐅᓪᓗᑦ ᓂᕕᖓᑖᓕᑦ (56%; ᓴᕿᔮᖅᑐᖅ 2). 

10 ᓂᕕᖓᑖᓕᑦ ᕿᓂᑦᑐᑦ ᕿᓚᓗᒐᐃᑦ (33%; ᑕᓪᓕᒪᑦ ᐊᖑᑎᑦ ᐊᒻᒪᓗ ᑕᓪᓕᒪᑦ ᐊᕐᓇᐃᑦ) ᐅᐸᒍᑎᓚᐅᖅᑐᑦ ᐊᐅᔭᒥ 
ᐊᐅᓚᑦᑎᕕᒋᔭᒥᖕᓄ ᑕᒪᐅᓐᓇ ᓯᖁᖃᓐᖏᑦᑐᒃᑯᑦ (ᔪᓚᐃ 25-ᒥᑦ ᐅᒃᑑᐸ 7-ᒧᑦ; ᓴᕿᔮᖅᑐᖅ 2), ᐊᒻᒪᓗ ᑕᐃᒪᐃᒻᒪᑦ 
ᐊᑐᐃᓐᓇᐅᓚᐅᖅᑐᑦ ᕿᓚᓗᒐᕋᓱᒃᑐᑦ ᐊᓯᐊᓂ ᐊᐅᔭᕐᕕᒋᔭᖏᓐᓂ. ᐅᓇ ᒪᓕᑦᑎᐊᖅᑐᖅ 229 ᐅᓗᐃᑦ ᑖᒃᑯᓇᖓᑦ 1309 
ᐅᓗᐃᑦ ᑖᒃᑯᐊ ᕿᓂᖅᑐᑦ ᕿᓚᓗᒐᐃᑦ ᓂᕕᖓᑖᓕᑦ (17%). ᑖᒃᑯᓇᖓᑦ, 8 ᕿᓂᖅᑐᑦ ᕿᓚᓗᒐᐃᑦ ᐅᐸᒍᑎᓚᐅᖅᑐᖅ 
ᓴᓐᓂᕈᑎᐅᑉ ᐊᒻᒪᓗ ᑐᓄᓂᕈᓯᐅᑉ ᐃᒪᖓᓄᑦ ᐊᐅᔭᒥ ᐊᐅᓚᑦᑎᕕᒋᓪᓗᒋᑦ, ᑎᓴᒪᑦ ᕿᓂᖅᑐᑦ ᑑᒑᓕᑦ ᕿᓚᓗᒐᐃᖅ 
ᐅᐸᒍᑎᓚᐅᖅᑐᑦ ᑰᒐᓇᔫᑉ ᕿᑭᖅᑕᖓᓄᑦ ᐊᐅᔭᒥ ᐊᐅᓚᑦᑎᕕᒋᔭᑦᑎᓂ ᐊᒻᒪᓗ ᐊᑕᐅᖅ ᕿᓂᖅᑐᖅ ᕿᓚᓗᒐᖅ 
ᐅᐸᒍᑎᓚᐅᖅᑐᖅ ᑲᓇᖕᓇᖓᓂ ᕿᑭᖅᑖᓗᒃ ᐊᐅᔭᒥ ᐊᐅᓚᑦᑎᕕᒋᔭᑦᑎᓄᑦ (ᓴᕿᔮᖅᑐᖅ 2). ᐊᒻᒪᓗ, ᑖᒃᑯᐊ ᐱᖓᓱᑦ 
ᕿᓂᖅᑐᑦ ᕿᓚᓗᒐᐃᑦ ᐅᐸᒍᑎᓚᐅᖅᑐᖅ ᐊᔾᔨᒋᓐᖏᑕᖏᓐᓄᑦ (ᓴᓐᓂᕈᑎᐅᑉ ᐊᒻᒪᓗ ᑐᓄᓂᕈᓯᐅᑉ ᐃᒪᖓ ᐊᒻᒪᓗ 
ᑰᒐᓇᔫᑉ ᕿᑭᖅᑕᖓ; ᓴᕿᔮᖅᑐᖅ 2).   

 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᓴᕿᔮᖅᑐᖅ 2. ᐊᐅᓚᑦᑎᕕᒋᔭᕗᑦ ᐅᐸᒃᓯᒪᔭᖏᑦ ᕿᓂᖅᑐᑦ ᑑᒑᓕᑦ ᕿᓚᓗᒐᐃᑦ ᓂᕕᖓᑖᓕᑦ ᑕᐃᑯᖓ ᑲᖏᖅᖢᐊᕐᔪᒃ ᑕᐃᑲᓂ 2012, 
2016-ᒥᑦ 2018-ᒧᑦ. ᐊᖑᑎᑦ ᑎᑎᒐᓛᒃᓯᒪᕗᑦ ᑐᑭᓕᐊᖅᖢᑎᒃ. ᓯᐊᕐᓇᐃᑦ ᑕᖅᓴᑦ ᐱᓯᒪᔪᑦ ᐊᐅᔭᒥᒃ (ᔪᓚᐃ 24-ᒥᑦ ᐋᒍᓯ 7-ᒧᑦ) 
ᐊᒻᒪᓗ ᑖᖅᓯᑎᓯᒪᔪᑦ ᐱᓯᒪᔪᑦ ᐊᑐᓕᖁᔭᐅᔪᓂᑦ ᖃᖓᑕᓲᒃᑯᑦ ᓈᓴᐃᓗᑎᒃ (ᔪᓚᐃ 24-ᒥᑦ ᐋᒍᓯ 24-ᒧᑦ). 

ᕿᓚᓗᒐᕋᓱᒃᐸᒃᑐᑦ ᒥᑦᑎᒪᑕᓕᖕᒥ (ᑲᖏᖅᖢᐊᕐᔪᒃ) ᐊᒻᒪᓗ ᐃᒃᐱᐊᕐᔪᒃ (ᓴᓐᓂᕈᑎᐅᑉ ᐊᒻᒪᓗ ᑐᓄᓂᕈᓯᐅᑉ ᐃᒪᖓ) 
ᑕᐃᑲᓂ 2012-ᒥᑦ 2016-ᒧᑦ ᑕᑯᑎᑦᑎᓯᒪᔪᖅ ᐃᒃᐱᐊᕐᔪᒃ ᐅᖃᖅᓯᒪᔭᖏᑦ ᐅᓄᕐᓂᖅᓴᐅᔪᑦ ᐊᖑᑎᑦ ᐊᕐᓇᓂᑦ ᐱᔭᐅᔪᑦ 
ᑖᒃᑯᓇᖓᓪᓕ ᒥᑦᑎᒪᑕᓕᖕᒥᑦ (ᒪᑰᔅ ᐊᒻᒪᓗ ᒍᐊᑦ 2020). ᑑᒑᖏᑦ ᑕᑭᓂᖏᑦ ᐆᒃᑐᕋᖅᑕᐅᓯᒪᔪᑦ ᕿᓚᓗᒐᖅᑕᐅᔪᓂ 
ᐊᖑᑎᑦ ᑕᐃᑲᓂ ᐃᒃᐱᐊᕐᔪᒃ ᑕᑭᓂᖅᓴᒻᒪᕆᐅᓚᐅᖅᑐᑦ ᑑᒑᖏᑦ ᕿᓚᓗᒐᖅᑕᐅᔪᓂᑦ ᒥᑦᑎᒪᑕᓕᖕᒥᑦ. ᐃᓱᒪᓇᖅᑐᖅ  
ᑖᒃᑯᐊ ᑑᒑᑦ ᑐᓂᓯᓯᒪᔪᑦ ᖃᓄᖅ ᐅᑭᐅᖃᖅᑎᒋᖕᒪᖔᑕ, ᐅᑯᐊ ᖃᐅᔨᓴᕈᑎᒋᓗᒋᑦ ᐃᓱᒪᓕᖅᓯᓯᒪᔪᑦ ᑖᒃᑯᐊ 
ᕿᓚᓗᒐᖅᑕᐅᔪᑦ ᐊᖑᑎᑦ ᑕᐃᑲᖓᑦ ᑲᖏᖅᖢᐊᕐᔪᒃ ᐊᐅᓚᑦᑎᕕᐅᔪᓂ ᒪᒃᑯᒃᑑᑕᐅᓂᖅᓴᐅᔪᑦ ᑖᒃᑯᓇᖓᓪᓕ ᓴᓐᓂᕈᑎᐅᑉ 
ᐊᒻᒪᓗ ᑐᓄᓂᕈᓯᐅᑉ ᐃᒪᖓᓂᑦ. ᑕᐃᒪᓐᓇᐅᒐᓗᐊᖅᑎᓪᓗᒍ, ᐱᔾᔪᑎᒋᓪᓗᒍ ᑭᓱᒧᑦ ᐊᑕᓂᖏᓐᓄᑦ ᑐᑭᓕᐅᕈᑎᒋᓪᓗᒋᑦ 
ᑖᒃᑯᐊ ᖃᐅᔨᓴᕈᑎᑖᑦ, ᐅᓇ ᑐᓴᕐᑎᑦᑎᓂᖅ ᐊᑐᖅᑕᐅᔪᓐᓇᓐᖏᑦᑐᖅ ᖃᐅᔨᓴᕈᑎᓂ ᒫᓐᓇᐅᔪᖅ ᕿᓚᓗᒐᕐᓄᑦ 
ᑐᑭᓕᐅᕆᓂᕐᒧᑦ. 

ᖃᐅᔨᓴᕈᑎᑖᓂᑦ ᓇᓗᓇᐃᕌᓂᒍᓐᓇᓐᖏᑦᑐᑦ 

ᖃᐅᔨᒪᓇᓐᖏᑦᑐᑦ ᑕᒪᒃᑯᓄᖓ ᐊᑐᓂ ᐊᒻᒪᓗ ᐊᕐᕌᒍᓂ ᓇᓪᓕᐊᖕᓂ ᐋᕿᒃᓯᒪᑦᑎᐊᕈᓐᓇᓐᖏᑦᑐᑦ, ᐊᒻᒪᓗ ᒥᑭᓗᐊᖅᑐᑦ 
ᖃᐅᔨᓴᕈᑎᑖᑦ ᖃᐅᔨᓴᕈᑎᒋᔭᕆᐊᒃᓴᖅ ᑕᒪᒃᑯᐊ ᐊᔪᕐᓇᖅᑐᑦ. ᑖᒃᑯᐊᓗ, 43% (13-ᖑᔪᑦ 30-ᓂᑦ) ᑖᒃᑯᐊ ᕿᓂᖅᑐᑦ 
ᑑᒑᓕᑦ ᕿᓚᓗᒐᐃᑦ ᓂᕕᖓᑖᓕᖅᓯᒪᔪᑦ ᐊᓕᒍᖅᑎᓪᓗᒍ ᐋᒍᓯ 24, ᑐᑭᓯᓇᖅᓯᑎᑦᑎᓯᒪᓐᖏᑦᑐᑦ ᖃᓄᖅ ᓄᒃᑕᕐᓂᕐᒪᖔᑕ 
ᑕᐃᑲᓕ ᖃᖓᑕᓲᒃᑯᑦ ᓈᓴᐃᑎᓪᓗᒋᑦ ᐱᓕᕆᔭᐅᒐᔪᒃᑐᑎᑐᑦ.  



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᖓᓯᒌᖕᓂᖏᑦᑕ ᑭᒡᓕᖏᑦ ᑲᖏᖅᖢᐊᕐᔪᒃ ᐊᒻᒪᓗ 
ᓴᓐᓂᕈᑎᐅᑉ ᐊᒻᒪᓗ ᑐᓄᓂᕈᓯᐅᑉ ᐃᒪᖓᑕ ᑑᒑᓕᑦ 

ᕿᓚᓗᒐᖏᑦ  

ᖃᖓᑦᑕᖅᑎᑕᐅᓯᒪᔪᓄᑦ ᒪᓕᒃᑕᕗᑦ ᓈᓚᐅᓯᖅᓯᒪᔪᑦ ᐊᑐᖅᑕᐅᔪᑦ ᐃᓕᑦᑎᓇᓱᒡᖢᑕ ᓴᕿᔮᕐᓂᖏᓐᓂ ᑐᖔᓂ 100 
ᐅᓪᓗᐃᑦ. ᑕᐃᒪᐃᒻᒪᑦ, ᐅᓇ ᓄᑖᖅ ᖃᐅᔨᓴᕈᑎᑖᖅ ᑐᓂᓯᓯᒪᓐᖏᑦᑐᖅ ᖃᐅᔨᓴᕈᑎᒋᔭᑦᑎᓐᓄᑦ ᐃᓗᐊᓂ ᖃᖓᑐᐃᓐᓇᖅ 
ᐊᕐᕌᒍᒥ ᐊᕗᖓᐅᔨᓯᒪᓐᖏᓗᐊᖅᑎᓪᓗᑕ ᖃᐅᔨᓴᕈᑎᑦᑎᓂᒃ ᕿᓂᖅᑐᓄᑦ ᑑᒑᓕᖕᓄᑦ ᕿᓚᓗᒐᕐᓄᑦ. ᓴᓇᔭᐅᓂᖓ ᓄᑖᖅ 
ᓂᕕᖓᑖᓕᕐᑎᑦᑎᔾᔪᓯᖅ ᐊᒻᒪᓗ ᐱᐅᓯᕚᓪᓕᕐᓗᑎᒃ ᒫᓐᓇᐅᔪᖅ ᓂᕕᖓᑖᑦ ᐊᒻᒪᓗ ᐊᑕᔾᔪᓯᖏᑦ ᓂᕐᔪᑎᒧᑦ 
ᑭᐅᔭᕆᐊᖃᖅᑕᕗᑦ ᑕᒪᒃᑯᐊ ᐊᐱᖁᑎᑦ. ᑕᐃᒪᓗᑦᑕᐅᖅ, ᓂᕕᖓᑖᓕᖅᓱᐃᖃᑦᑕᓚᐅᕐᓂᖅ ᐊᐅᔭᒥ ᐊᐅᓚᑦᑎᕕᖃᖅᖢᑕ 
ᖃᐅᔨᓴᑲᓐᓂᕆᐊᖃᖅᑐᑦ ᓄᒃᑕᕐᓂᖏᓐᓂᒃ ᕿᓂᖅᑐᑦ ᑑᒑᓕᑦ ᕿᓚᓗᒐᐃᑦ ᑕᒪᐃᓐᓂ ᐊᐅᓚᑦᑎᔾᔪᑕᐅᔪᓂ.  

ᑐᑭᓕᐅᕆᓪᓗᓂ ᕿᓚᓗᒐᖅᑕᐅᔪᕕᓂᕐᓂᑦ ᖃᐅᔨᓴᕈᑎᖃᖅᖢᑕ ᐱᔭᕐᓂᓚᐅᓐᖏᑐᖅ ᐱᔾᔪᑎᒋᓪᓗᒍ ᐊᖑᓇᓱᒃᑎᑦ 
ᐃᓚᐃᓐᓈᕋᑦᑕᓚᐅᖅᑐᑦ ᐊᒻᒪᓗ ᐊᓯᖏᓐᓂᒃᑕᐅᖅ ᐱᔾᔪᑎᖃᖅᖢᑎᒃ, ᓲᕐᓗ ᓇᓕᐊᖕᓂᒃ ᕿᓚᓗᒐᖅᑕᖃᓚᐅᖅᐸ 
ᕿᓚᓗᒐᕐᕕᒋᔭᖏᑦ. ᐊᓯᖏᓐᓂᒡᓗ ᑐᓴᒐᒃᓴᓂᒃ ᐱᔭᕆᐊᖃᓚᐅᖅᑐᒍᑦ ᖃᐅᔨᓴᑦᑎᐊᕐᓂᐊᕐᓗᒋᑦ ᓈᒻᒪᖕᒪᖔᑕ ᑖᒃᑯᐊ 
ᖃᐅᔨᓴᕈᑎᑖᕐᕕᐅᔪᑦ ᐊᑐᖅᑕᐅᔪᑦ ᕿᓚᓗᒐᕐᓄᑦ ᐊᕐᓇᐅᖕᒪᖔᑕ ᐊᖑᑕᐅᖕᒪᖔᑕ. 

ᑭᓱᒧᑦ ᓄᒃᑕᕈᑎᖃᓲᖑᖕᒪᖔᑕ ᕿᓂᖅᑐᑦ ᕿᓚᓗᒐᐃᑦ ᓱᓕ ᑐᑭᓯᓇᖅᓯᐊᓂᒃᓯᒪᓐᖏᑦᑐᖅ ᑭᓯᐊᓂ ᑕᐃᒪᓐᓇᐃᑎᑦᑎᔪᑦ 
ᑭᓱᑐᐃᓐᓇᐅᔪᑦ ᐊᔾᔨᒌᓐᖏᑦᑐᓄᑦ ᑕᐃᒪᓐᓇᐅᑎᑕᐅᔪᑦ. ᑑᒑᓕᑦ ᕿᓚᓗᒐᐃᑦ ᑲᖏᖅᖢᐊᕐᔪᖕᒥ 
ᓇᓗᓕᐅᖃᑎᑦᑎᔪᓐᓇᖅᑐᖅ ᒪᓕᒡᖢᒋᑦ ᖃᓅᑎᒋᓂᖏᑦ ᐅᒥᐊᕐᔪᐊᑦ ᐃᖏᕐᕋᔭᒃᑐᑦ ᐅᔭᕋᖕᓂᐊᖅᑐᓂᑦ ᐊᒻᒪᓗ ᐳᓚᕋᑎᓂᑦ, 
ᓯᑯᓯᐅᑎᓂᑦ, ᐊᒻᒪᓗ ᐃᓄᖕᓂᑦ ᑕᐃᒪᓐᓇᐃᑎᑕᐅᔪᑦ ᐱᕙᓪᓕᐊᑎᑕᖏᓐᓂᑦ. ᐊᒻᒪᓗ, ᐋᕐᓗᐃᑦ ᑕᑯᔭᐅᖃᑦᑕᖅᐳᑦ 
ᑕᐅᕙᓂ ᐊᐅᔭᑕᒫᑦ ᑕᐃᑲᓂᓪᓗᐊᖅ ᑕᒪᑐᒥᖓ ᐃᓕᑦᑎᓇᓱᒃᑎᓪᓗᑕ (2016-ᒥᑦ 2018-ᒧᑦ). ᐅᑯᐊ ᑕᐃᒪᓐᓇᐅᑎᑦᑎᔪᑦ 
ᐊᒃᑐᐃᓂᐊᖅᑐᑦ ᑑᒑᓕᖕᓂᒃ ᕿᓚᓗᒐᕐᓂᒃ ᖃᓅᑎᒋᔪᖅ ᑐᖁᕋᖅᑕᐅᓂᖏᓐᓂᒃ. 

ᐃᓱᐊ ᐊᒻᒪᓗ ᖃᐅᔨᒪᔨᑎᒻᒪᕆᒃ 

ᒫᓐᓇᐅᔪᖅ ᓴᓂᖅᕙᐃᕙᖕᓂᖅ ᐊᑐᖅᑕᐅᔪᖅ ᖃᑦᓯᐅᔪᓐᓇᕐᒪᖔᑕ ᕿᓚᓗᒐᖅᑕᐅᔪᓐᓇᖅᑐᑦ ᑖᒃᑯᓂᖓ ᓴᓐᓂᕈᑎᐅᑉ 
ᐃᒪᖓᓂ ᑲᓇᑕᒥ ᐃᓱᒪᒋᔭᐅᔪᖅ ᐅᓇ ᐊᐅᔭᒃᑯᑦ ᕿᓚᓗᒐᖏᑦ ᐃᒻᒥᒎᖅᑐᑦ ᐊᒻᒪᓗ ᐊᓯᒥᖕᓄᑦ ᑲᑎᑉᐸᓐᖏᑦᑐᑦ. ᒫᓐᓇᐅᔪᖅ 
ᖃᐅᔨᓴᕈᑎᑖᑦ ᐊᔪᕈᓐᓃᖅᑎᑦᑎᓯᒪᓂᐊᓐᖏᑦᑐᑦ ᐊᓯᖑᕈᓐᓇᕐᓗᒍ ᑐᑭᖓ ᐊᐅᓚᑦᑎᕕᐅᔪᑦ. ᑕᐃᒪᓐᓇᐅᒐᓗᐊᖅᑎᓪᓗᒍ, 
ᐅᓇ ᓄᑖᖅ ᑐᑭᓯᓇᖅᓯᔪᖅ, ᖄᖓᒍᑦᑕᐅ ᑭᖑᓂᑦᑎᓐᓂ ᓈᓚᐅᓯᖅᓯᒪᔪᓂᑦ ᖃᐅᔨᓴᕈᑎᑖᑦ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᑦ ᐃᓱᒪᓕᖅᓯᓯᒪᔪᑦ ᑕᒪᓐᓇ ᓴᓂᖅᕙᐃᓂᐅᖃᑦᑕᖅᑐᖅ ᐊᑐᖅᑕᐅᔪᖅ ᖃᑦᓯᐅᓇᔭᕐᒪᖔᑕ 
ᕿᓚᓗᒐᖅᑕᐅᔪᓐᓇᖅᑐᑦ ᓴᓐᓂᕈᑎᐅᑉ ᐃᒪᖓᓂ ᕿᓚᓗᒐᖏᓐᓂᒃ ᐱᓯᒪᓂᖃᕆᐊᖃᒻᓱᖅ ᑲᑎᑦᑐᓐᓇᕐᓂᖏᓐᓄᑦ ᐊᕙᑖᓂᑦ 
ᐊᐅᓚᑦᑎᕕᐅᔪᑦ ᑕᐃᑲᓂ ᐊᐅᔭᐅᑎᓪᓗᒍ ᕿᓚᓗᒐᓱᒃᑐᓂᑦ.  

ᐊᓯᖏᑦ ᐃᓱᒪᒋᔭᕆᐊᓕᑦ 

ᐊᓯᖏᓐᓂᑦ ᖃᐅᔨᓴᕈᑎᑖᑦ, ᓲᕐᓗ ᐃᓄᐃᑦ ᖃᐅᔨᒪᔭᑐᖃᖏᑦ, ᐊᕐᕌᒍ ᐃᓗᐊᓂ ᓄᒃᑕᕐᕕᖏᓐᓄᑦ, ᐊᖑᓇᓱᒃᑕᔪᓐᓇᖅᑐᓂᒃ 
ᓂᕈᐊᖅᓯᓂᖅ, ᐊᖑᑎᑦ ᐊᕐᓇᐃᑦ ᐊᒻᒪᓗ ᐅᑭᐅᖏᑦ ᐊᐅᔭᒥ ᓇᒧᖔᓯᒪᖃᑦᑕᖅᑐᓄᑦ, ᐊᒻᒪᓗ ᐊᕙᑎᑦᑎᓂᑦ 
ᑕᐃᒪᓐᓇᐅᑎᑕᐅᔪᑦ ᐊᔾᔨᒌᓐᖏᑦᑐᓂ ᐊᐅᓚᑦᑎᕕᐅᔪᓂ ᐃᑲᔪᕈᓐᓇᖅᑐᑦ ᑖᒃᑯᐊ ᓇᓃᒻᒪᖔᑕ ᖃᐅᔨᓇᖅᓯᑦᑎᐊᕐᓗᑎᒃ 
ᑖᒃᑯᐊ ᕿᓚᓗᒐᐃᑦ. 

ᐅᑯᐊᑦᑕᐅᖅ ᖄᖓᒍᑦ ᖃᐅᔨᓴᕈᑎᑖᑦ ᑭᖑᓂᑦᑎᓐᓂᑦ ᓂᕕᖓᑖᓕᖅᓯᒪᓂᑯᓂᑦ ᐃᓕᑕᐅᓇᓱᒃᓯᒪᔪᑦ ᑐᓴᕐᑎᑦᑎᔪᓐᓇᕐᒪᑕ 
ᕿᓚᓗᒐᐃᑦ ᓇᒧᖔᓯᒪᓂᖏᓐᓂᒃ ᓇᒧᑦ ᑎᑭᐅᑎᕙᒃᐸᑦ ᑭᒡᓕᐊᓂ ᓄᓇ. 19-ᖑᔪᑦ ᕿᕐᓂᖅᑐᑦ ᑑᒑᓕᑦ ᕿᓚᓗᒐᐃᑦ 
ᓂᕕᖓᑖᖃᓚᐅᖅᑐᑦ 2009-ᒥᑦ 2011-ᒧᑦ (ᒍᐊᑦ ᐊᓯᖏᓪᓗ 2012). ᐊᑕᐅᓯᖅ ᓈᓚᐅᓯᖅᓯᒪᔪᖅ ᐊᑕᓪᓗᓂ ᐊᕐᓇᒧᑦ 
ᑕᐃᑲᓂ ᑲᓕᖅᖢᕐᔪᒃ ᐊᑯᓂᐅᔪᒥᒃ ᐊᑕᓚᐅᖅᑐᖅ ᖃᐅᔨᓇᓱᒡᖢᑕ ᐃᓗᐊᓂ-ᐊᕐᕌᒍ ᐃᓂᖏᑦ ᖃᐅᔨᓴᕐᕕᐅᔪᖅ 
ᒥᒃᓂᖅᓴᐅᑎᓪᓗᒍ ᐃᒪᖓᓂ. ᐊᓂᒍᖅᑎᓪᓗᒍ ᐅᑭᐅᕐᕕᒋᔭᖓᓂ ᕿᑭᖅᑖᓗᒃ ᐃᑭᕋᓴᖓᓂ, ᐅᓇ ᐊᕐᓇᖅ ᓈᓚᐅᑎᓕᒃ 
ᑕᐅᕗᖓᐅᓚᐅᖅᑐᖅ ᓴᓐᓂᕈᑎᐅᑉ ᐊᒻᒪᓗ ᑐᓄᓂᕈᓯᐅᑉ ᐃᒪᖓᓄᑦ ᑕᐃᑲᓃᓕᖅᖢᓂ ᒪᕐᕉᖕᓄᑦ ᑕᕿᖕᓄᑦ ᑭᓯᐊᓂ 
ᓂᕕᖓᑖᖓ ᐲᕐᒪ ᒪᓕᒍᓐᓃᓚᐅᖅᑕᕗᑦ. 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᖓᓯᒌᖕᓂᖏᑦᑕ ᑭᒡᓕᖏᑦ ᑲᖏᖅᖢᐊᕐᔪᒃ ᐊᒻᒪᓗ 
ᓴᓐᓂᕈᑎᐅᑉ ᐊᒻᒪᓗ ᑐᓄᓂᕈᓯᐅᑉ ᐃᒪᖓᑕ ᑑᒑᓕᑦ 

ᕿᓚᓗᒐᖏᑦ  

ᐊᑎᖏᑦ ᑲᑎᒪᔪᓂ ᐃᓚᐅᔪᑦ 

ᐊᑎᖓ ᐱᓕᕆᖃᑎᒌᑦ/ᐱᔾᔪᔾᔨᔪᖅ 

Patt Hall 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᐃᖃᓗᒐᓱᒃᑐᓕᕆᔨᒃᑯᑦ, 
ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ ᓄᓇᖏᓐᓂ 

Jenni Ryman 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᐃᖃᓗᒐᓱᒃᑐᓕᕆᔨᒃᑯᑦ, 
ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ ᓄᓇᖏᓐᓂ 

Steve Ferguson 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᕿᑎᐊᓂ 
ᐊᒻᒪᓗ ᐅᑭᐅᖅᑕᖅᑐᖅ ᓄᓇᖏᓐᓂ 

Marianne Marcoux 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᕿᑎᐊᓂ 
ᐊᒻᒪᓗ ᐅᑭᐅᖅᑕᖅᑐᖅ ᓄᓇᖏᓐᓂ 

Cory Matthews 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᕿᑎᐊᓂ 
ᐊᒻᒪᓗ ᐅᑭᐅᖅᑕᖅᑐᖅ ᓄᓇᖏᓐᓂ 

Lianne Postma 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᕿᑎᐊᓂ 
ᐊᒻᒪᓗ ᐅᑭᐅᖅᑕᖅᑐᖅ ᓄᓇᖏᓐᓂ 

Cortney Watt 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᕿᑎᐊᓂ 
ᐊᒻᒪᓗ ᐅᑭᐅᖅᑕᖅᑐᖅ ᓄᓇᖏᓐᓂ 

Stephanie Ratelle 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᒍᓪ 
ᓄᓇᖏᓐᓂ 

Nell den Heyer 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, 
ᑲᓇᖕᓇᖓᓂ ᓄᓇᖏᓐᓂ 

Hilary Moors-Murphy 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, 
ᑲᓇᖕᓇᖓᓂ ᓄᓇᖏᓐᓂ 

Joy Stanistreet 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, 
ᑲᓇᖕᓇᖓᓂ ᓄᓇᖏᓐᓂ 

Christine Abraham ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᐋᑐᕚᒥ 
Simon Nadeau ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᐋᑐᕚᒥ 

Jack Lawson 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, 
ᓅᕙᐅᓛᓐᑦ ᐊᒻᒪᓗ ᓛᐸᑐᐊ 

Garry Stenson (Chair) 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, 
ᓅᕙᐅᓛᓐᑦ ᐊᒻᒪᓗ ᓛᐸᑐᐊ 

Thomas Doniol-Valcroze 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᐸᓯᕕᒃ 
ᓄᓇᖏᓐᓂ 

Katherine Gavrilchuk 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᐸᓯᕕᒃ 
ᓄᓇᖏᓐᓂ 

Shelley Lang 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᐸᓯᕕᒃ 
ᓄᓇᖏᓐᓂ 

Sean MacChonnachie 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᐸᓯᕕᒃ 
ᓄᓇᖏᓐᓂ 

Linda Nichol 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᐸᓯᕕᒃ 
ᓄᓇᖏᓐᓂ 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᖓᓯᒌᖕᓂᖏᑦᑕ ᑭᒡᓕᖏᑦ ᑲᖏᖅᖢᐊᕐᔪᒃ ᐊᒻᒪᓗ 
ᓴᓐᓂᕈᑎᐅᑉ ᐊᒻᒪᓗ ᑐᓄᓂᕈᓯᐅᑉ ᐃᒪᖓᑕ ᑑᒑᓕᑦ 

ᕿᓚᓗᒐᖏᑦ  

ᐊᑎᖓ ᐱᓕᕆᖃᑎᒌᑦ/ᐱᔾᔪᔾᔨᔪᖅ 

Sheila Thornton 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᐸᓯᕕᒃ 
ᓄᓇᖏᓐᓂ 

Strahan Tucker 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᐸᓯᕕᒃ 
ᓄᓇᖏᓐᓂ 

Jean-Francois Gosselin 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᑯᐸᐃᒃ 
ᓄᓇᖏᓐᓂ 

Mike Hammill 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᑯᐸᐃᒃ 
ᓄᓇᖏᓐᓂ 

Valerie Harvey 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᑯᐸᐃᒃ 
ᓄᓇᖏᓐᓂ 

Veronique Lesage 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᑯᐸᐃᒃ 
ᓄᓇᖏᓐᓂ 

Arnaud Mosnier 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, ᑯᐸᐃᒃ 
ᓄᓇᖏᓐᓂ 

Julie Deault 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᐆᒪᔪᑦ ᓄᖑᑕᐅᓕᖅᑐᑦ 
ᐊᑦᑕᕐᓇᖅᓯᔪᑦ, ᐋᑐᕚᒥ 

Christie McMillan 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᐆᒪᔪᑦ ᓄᖑᑕᐅᓕᖅᑐᑦ 
ᐊᑦᑕᕐᓇᖅᓯᔪᑦ, ᐸᓯᕕᒃ ᓄᓇᖏᓐᓂ 

Robert Suydam ᐊᓛᔅᑲ ᓄᐊᑦ ᓯᓘᑉ ᐳᓘ, ᐆᒪᔪᓕᕆᔨᕐᔪᐊᒃᑯᑦ ᐊᐅᓚᑦᓯᕕᖓ 
Qovik Nester ᑭᕙᓪᓕᖅ ᐆᒪᔪᓕᕆᔨᕐᔪᐊᒃᑯᑦ 
Gregor Gilbert ᒪᑭᕕᒃ ᑯᐊᐳᕆᓴᓐ 
Mark Basterfield ᓄᓇᕕᖕᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 
David Lee ᓄᓇᕗᑦ ᑐᓐᖓᕕᒃ ᑎᒥᖓ 
Jordan Hoffman ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
Micheal Ferguson ᕿᑭᖅᑖᓗᒃ ᐆᒪᔪᓕᕆᔨᕐᔪᐊᒃᑯᑦ 
Rodd Hobbs ᓄᖃᖓᓕᖅᑐᖅ– ᑲᓇᑕᒥ ᐃᒪᕕᖕᒥ ᐊᒻᒪᓗ ᓯᓚᒥᒃ ᐊᐅᓚᑦᓯᕕᖓᑦ 

  



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᖓᓯᒌᖕᓂᖏᑦᑕ ᑭᒡᓕᖏᑦ ᑲᖏᖅᖢᐊᕐᔪᒃ ᐊᒻᒪᓗ 
ᓴᓐᓂᕈᑎᐅᑉ ᐊᒻᒪᓗ ᑐᓄᓂᕈᓯᐅᑉ ᐃᒪᖓᑕ ᑑᒑᓕᑦ 

ᕿᓚᓗᒐᖏᑦ  

ᐱᕝᕕᐅᔪᑦ ᑐᑭᓯᐅᒪᔾᔪᑎᓂᑦ 

ᐅᑯᐊ ᖃᐅᔨᓴᖅᑎᒻᒪᕇᑦ ᖃᐅᔨᒪᔨᒻᒪᕆᖏᑦᑕ ᐅᓂᒃᑳᖏᑦ ᑕᐃᑲᖓᑦ ᕕᕗᐊᕆ 11-ᒥᑦ 15-ᒧᑦ, 2019 ᑲᑎᒪᔭᖏᓐᓂᑦ 
ᐱᔾᔪᑎᒋᓪᓗᒋᑦ ᑲᖏᖅᖢᐊᕐᔪᒃ ᐊᒻᒪᓗ ᓴᓐᓂᕈᑎᐅᑉ ᐊᒻᒪᓗ ᑐᓄᓂᕈᓯᐅᑉ ᐃᒪᖓᑕ ᕿᓚᓗᒐᖏᑦ ᑑᒑᓕᑦ - 
ᓄᖑᑕᐅᕙᓪᓕᐊᔮᓐᖏᑦᑐᑦ ᑲᑎᓪᖢᖏᑦ ᐊᐅᓚᑦᑎᕕᐅᔪᓂᑦ. ᐊᒻᒪᓗᑦᑕᐅᖅ ᑎᑎᕋᖅᓯᒪᔪᑦ ᑕᐃᑲᖓᑦ ᑲᑎᒪᓂᕐᒥᑦ 
ᓴᕿᑕᐅᓂᐊᖅᑐᑦ ᖃᕆᓴᐅᔭᒃᑯᑦ ᑖᒃᑯᐊ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᖃᐅᔨᓴᐃᔨᒻᒪᕇᑦ 
ᖃᐅᔨᒪᔨᒻᒪᕆᖏᑦᑕ ᑕᐃᒪᓗ ᐊᑐᐃᓐᓇᐅᓕᑐᐊᖅᐸᑕ. 

DFO. 2011. Advice regarding the genetic structure of Canadian narwhal (Monodon monoceros). 
DFO Can. DFO Can. Sci. Advis. Sec. Sci. Advis. Rep. 2011/021. 

DFO. 2012. Abundance and total allowable landed catch for the Admiralty Inlet narwhal stock in 
2010. DFO Can. Sci. Advis. Sec. Sci. Advis. Rep. 2012/048. 

DFO. 2013. Evaluation of Baffin Bay narwhal hunt sustainability. DFO Can. Sci. Advis. Sec. Sci. 
Advis. Rep. 2012/038. 

DFO. 2015. Abundance estimates of narwhal stocks in the Canadian High Arctic in 2013. DFO 
Can. Sci. Advis. Sec. Sci. Advis. Rep. 2015/046. 

Marcoux, M., and Watt, C.A. 2020. Eclipse Sound narwhal (Monodon monoceros) movement 
and hunt composition and its relevance to stock delineation. DFO Can. Sci. Advis. Sec. Res. 
Doc. 2020/067. In press. 

Watt, C.A., Orr, J., LeBlanc, B., Richard, P., and Ferguson, S.H. 2012. Satellite tracking of 
narwhals (Monodon monoceros) from Admiralty Inlet (2009) and Eclipse Sound (2010-
2011). DFO Can. Sci. Advis. Sec. Res. Doc. 2012/046. iii + 17 p. 

